Cofnodion Cyfarfod Cyngor Tref Porthmadog 

a gynhaliwyd ar Nos Fawrth, 14eg Rhagfyr, 2010

yn Ystafell Glaslyn, Y Ganolfan, Porthmadog

Presennol:  Cynghorwyr S. Griffiths, S. Roberts, J. Edwards,  K. Williams, G. Davies, J. Humphreys, 
A. ab Iorwerth, G. Murray, A. Gruffydd, R. D. Prichard,  B. O. R. Jones, R. Williams, R. Elwyn Thomas

Ymddiheuriadau:  Dim

Adroddiad y Cadeirydd

Mynegwyd cydymdeimlad gyda theulu’r diweddar Ffion Vaughan Williams, merch 15 oed, a gollodd ei bywyd yn ddychrynllyd o sydyn.  Roedd Ffion yn ddisgybl yn Ysgol Eifionydd a bydd ei cholled yn fawr; cofiwn am ddisgyblion eraill yr ysgol.
COFNODION Y CYFARFOD DIWETHAF - CADARNHAU CYWIRDEB

222.
Cofnodion Cyfarfod Mis Tachwedd

PENDERFYNWYD  derbyn y cofnodion fel y rhai cywir.
223.
Cadarnhau cywirdeb cofnodion y cyfarfod brys : 29ain Tachwedd 2010

PENDERFYNWYD  derbyn y cofnodion fel y rhai cywir.
Er gwybodaeth, oherwydd nifer o broblemau ni fydd y gwaith o osod y goleuadau wedi ei gwblhau hyd nes diwedd yr wythnos hon.  Cyfeiriwyd at gyfraniad gwerthfawr a gwaith caled Ffrindiau Port sef Mrs. Janet Williams a Mr. Lloyd Owen, er sicrhau bod goleuadau Nadolig ym Mhorthmadog eto eleni.
PENDERFYNWYD anfon llythyr o ddiolch at Ffrindiau Port am eu cyfraniad a’u gwaith caled er sicrhau bod goleuadau Nadolig ym Mhorthmadog eto eleni.
CYNGHORWYR I DDATGAN DIDDORDEB

Ni ddatganwyd diddordeb.  

MATERION I’W DWYN GERBRON
224.
Ysbyty Alltwen – gohiriwyd yr adroddiad yn absenoldeb y Cynghorydd Dr. J. M. Edwards.
225.
Croesfan Pont Britannia – Cadeirydd a’r Is-Gadeirydd wedi eu gwahodd i wylio trên yn croesi’r bont gydag Arolygwr Rheilffyrdd; cymerodd y trên ‘fach’ 1½ munud i groesi’r bont.  Holwyd yr Arolygwr a chodwyd pryderon y Cyngor Tref; cafwyd atebion ganddo.  Tybiwyd bod y cyfarfod wedi bod o werth.  Er gwybodaeth, anfonir copi o’r Gorchymyn Croesfan Gwastad wedi iddi gael ei arwyddo.
226.
Y Dora, Cob Crwn – Adroddodd y Cynghorydd R. Williams iddo dynnu sylw’r Asiantaeth yr Amgylchedd at broblem yn ymwneud â llifddor Rhif 5 sef, ei bod wedi dod i ffwrdd yn gyfan gwbl oddi ar ei angorfa.  Yn dilyn hyn, gorfodwyd tynnu’r llifddor o’i lle oherwydd ymddengys bod diffyg gyda’r olwynion cocos.  Nodwyd bod pwysau ychwanegol wedi eu gosod ar y llifddorau, sef cafnau a phibellau, a rhoddwyd gwybod i’r Cynghorydd R. Williams mai pwrpas y rhain yw, i alluogi’r llifddorau agor yn llydan fel bod mwy o ddŵr yn llifo o’r traeth, er hwyluso’r gwaith ar y ffordd osgoi.  Mynegwyd cryn bryderon oherwydd pe bai’r llifddorau i gyd yn dod oddi ar eu hangorau byddai’r canlyniad yn drychinebus i’r dref ac ardal Porthmadog.  

Diolchwyd i’r Cynghorydd R. Williams am ei graffter ac am ddelio â’r mater mor sydyn.

PENDERFYNWYD ysgrifennu at Asiantaeth yr Amgylchedd, Peiriannydd y ffordd osgoi a Mr. Ieuan Wyn Jones A.C., (i) i ofyn am sicrwydd bod archwiliad llawn wedi ei chwblhau ar effaith gosod y cafnau a phibellau ar y llifddorau, (ii) copi o’r adroddiad ar yr archwiliad, a (iii)  adroddiad llawn ar gyflwr presennol y llifddorau

227.
Cynllunio – bu cryn drafodaeth ar faterion yn ymwneud â cheisiadau chynllunio a thynnwyd sylw, yn bennaf, at benderfyniadau wnaed gan swyddogion yn hollol groes i argymhellion y Cyngor Tref.  Tybiwyd bod barn aelodau’r Cyngor Tref yn cael ei anwybyddu gan swyddogion ar adegau ac awgrymwyd gofyn am eglurhad ar sut mae swyddogion yn dod i benderfyniad yn groes i argymhellion y Cyngor Tref.

PENDERFYNWYD ysgrifennu at Gyngor Gwynedd i  ofyn sut mae swyddogion yn penderfynu caniatáu neu wrthod cais cynllunio, ac i ofyn am eglurhad ar sut maent yn dod i benderfyniadau sy’n groes i argymhellion y Cyngor Tref.

MATERION BRYS  I’W DWYN GERBRON Y CADEIRYDD UNAI ER GWYBODAETH NEU I’W ROI AR Y RHAGLEN AR GYFER Y CYFARFOD NESAF

· Baw Cŵn – Cynghorydd S. Roberts
· Sefyllfa Diweddaraf Ship & Castle – Cynghorydd J. Edwards
· Pwyllgor Apêl Yr Urdd – Cynghorydd A. ab Iorwerth
· Cyfarfodydd Ffordd Osgoi – Cynghorydd J. Humphreys
Rhagrybudd ar gyfer cyfarfod mis Chwefror :  bydd Mr. Aled Evans, Swyddog Tai Fforddiadwy yn dod i’r cyfarfod i drafod Tai Fforddiadwy.

GOHEBIAETH

228.
Cyngor Gwynedd, Priffyrdd a Bwrdeistrefol : Rhaglen Waith Mis Rhagfyr 2010

PENDERFYNWYD derbyn y wybodaeth.

229.
Cyngor Gwynedd, Priffyrdd a Bwrdeistrefol : Cambrian House, Cambrian Terrace, Porthmadog – mynegwyd siom gydag ymateb negyddol derbyniwyd gan Gyngor Gwynedd.
PENDERFYNWYD ysgrifennu unwaith yn rhagor at Gyngor Gwynedd gyda chais iddynt ystyried gosod golau a fyddai’n goleuo cefnau tai East Avenue, fel mater o frys.

230.
Cyngor Gwynedd, Pennaeth Adran Rheoleiddio : Pwyllgor Cynllunio : Ceisiadau Cynllunio – cadarnhawyd bod pob cais cynllunio a dderbyniwyd gan y Clerc yn cael ei roi ger bron y Cyngor Tref.  Er gwybodaeth, mae Cynghorwyr Sir yn derbyn gwahoddiad i Bwyllgorau Cynllunio pan fydd cais cynllunio o’u hardal yn cael ei drafod;  er hynny, ni chant siarad na phleidleisio.
231.
Cyngor Gwynedd, Adran Rheoleiddio : Llwybr Cyhoeddus Rhif 6, Y Cyt ger Croesfan Wastad Rheilffordd Cambrian

PENDERFYNWYD derbyn y wybodaeth.

232.
Cyngor Gwynedd, Adran Rheoleiddio : Ad-daliad am dorri Llwybrau Cyhoeddus, Porthmadog 2010 – tynnwyd sylw at yr angen i fod yn wyliadwrus oherwydd mae’r grant gan Lywodraeth y Cynulliad tuag at gynnal a chadw Llwybr yr Arfordir yn dod i ben.  Cwestiynwyd pwy fydd yn cymryd cyfrifoldeb a ble daw’r arian tuag costau cynnal a chadw’r llwybr.
233.
Cyngor Gwynedd, Adran Rheoleiddio : Llythyr gan David High (CTRL/B210/12) 
234.
Cwmni Rheilffordd Ffestiniog : Rheilffordd Eryri / Gair i Feicwyr

(Trafodwyd y ddwy ohebiaeth uchod ar y cyd) – mynegwyd anghoel bod Cyngor Gwynedd wedi methu dod o hyd i lythyr David High.  Awgrymwyd gofyn i Mr. Tom Brown, Asiantaeth Cefnffyrdd Gogledd Cymru, am gopi o’r llythyr.  Cwestiynwyd sefyllfa bresennol Gyngor Gwynedd a Llywodraeth y Cynulliad ar Groesfan Pont Britannia.  Tynnwyd sylw at ymateb Rheilffordd Ffestiniog ynglŷn â Gair i Feicwyr / Adran 82 rheolau’r briffordd sy’n rhybuddio beicwyr i ddod oddi ar gefn eu beic ar groesfannau rheilffordd os oes arwydd yn gofyn iddynt wneud hynny.  Nodwyd yng nghyfarfod Mr. John Tilly, cyn Arolygiaeth Rheilffyrdd Ei Mawrhydi, iddo gyfeirio at draciau Pont Britannia fel tramffordd  yn hytrach na chroesfan.  
PENDERFYNWYD ysgrifennu at (i) Mr. Tom Brown, Rheolwr Asiantaeth Cefnffyrdd, i ofyn am gopi o lythyr Mr. David High.  (ii) Adran Priffyrdd, Cyngor Gwynedd a Llywodraeth y Cynulliad i ofyn beth yw eu sefyllfa bresennol ar Groesfan Pont Britannia a gofyn beth yn swyddogol yw’r traciau sy’n croesi Pont Britannia, tramffyrdd neu groesfan.  

235.
Cyngor Gwynedd, Adran Rheoleiddio : Ceisiadau Llochesi Bws yn Nhremadog

PENDERFYNWYD derbyn y wybodaeth.

236.
Cyngor Gwynedd, Adran Rheoleiddio : Canllaw Cynllunio Atodol – Llety Twristiaeth

PENDERFYNWYD derbyn y wybodaeth.

237.
Cartrefi Cymunedol : Gwasanaeth Cyswllt Tenantiaid

PENDERFYNWYD derbyn y wybodaeth.

238.
Comisiwn Ffiniau Llywodraeth Leol i Gymru : Arolwg o’r Trefniadau Etholiadol ar gyfer Sir Gwynedd – er gwybodaeth, ni fydd arolwg tan ar ôl yr etholiad nesaf.
239.
Cyngor Cymuned Llannor : Ward Hafan, Ysbyty Bryn Beryl, Pwllheli – awgrymwyd cefnogi’r cais ac i anfon llythyr at y Bwrdd Iechyd yn erfyn arnynt i ail agor Ward Hafan.  Tybiwyd ei bod yn adnodd angenrheidiol i’r ardal oherwydd bod claf ar hyn o bryd yn gorfod teithio cryn bellter am driniaeth.
PENDERFYNWYD ysgrifennu at Fwrdd Iechyd yn gofyn iddynt ail agor Ward Hafan ar frys gan ei bod yn adnodd gwerthfawr ac angenrheidiol i drigolion ardal Pen Llyn ac Eifionydd.  
240.
Un Llais Cymru : Rheoliadau Cyfrifon ac Archwilio (Cymru) (diwygio) 2005 (y Rheoliadau)

PENDERFYNWYD derbyn y wybodaeth.

241.
Un Llais Cymru : Gweithdai Hyfforddiant Cynllunio

PENDERFYNWYD derbyn y wybodaeth.

242.
Un Llais Cymru / Cynghorwyr L. Whittle a J. Harvey : Cydnerthu Cymunedol

PENDERFYNWYD derbyn y wybodaeth.

243.
Llywodraeth y Cynulliad : Ymgynghori : Dangosyddion Perfformiad ar gyfer Awdurdodau Tân ac Achub ac Egwyddorion Arweiniol ar gyfer Safonau Ymateb i danau mewn Anheddau o 2011 – 2012 ymlaen.

PENDERFYNWYD derbyn y wybodaeth.

244.
Llywodraeth y Cynulliad : Cymru Ddwyieithog

PENDERFYNWYD derbyn y wybodaeth.

245.
Partneriaeth Amgylcheddol Gwynedd : Cynhadledd Ôl Troed Carbon yn y Gymuned – nodwyd bod dyddiad cau ar gyfer sicrhau lle cyn cyfarfod nesaf o’r Cyngor Tref.   
PENDERFYNWYD bod unrhyw aelod sydd â diddordeb mynychu’r Gynhadledd i roi gwybod i’r Clerc.

MATERION ARIANNOL

Biliau i’w Talu

Pat Williams - Cyflog mis Tachwedd = £351.91
) _ Cyfanswm              

Incwm a Thollau EM : Treth Incwm = £88.00
)     £439.91

Pat Williams - Stampiau =  £20.80

Pat Williams - Rhent Llinell Ffôn = £12.04

Dylan M. Edwards – Gwneud bracedi a gosod dwy fainc yn Sgwâr Tremadog = £71

Hacker Young – Archwiliad o Ddychweliad Blynyddol y Cyngor 2009/10 = £470

Canolfan Ffensio a Melin Goed Glasfryn – 4 Coeden Nadolig = £665.40

Xerox Finance – Llogi Llungopïwr (cyfnod 01:12:10 – 31:05:11) = £161.44

246.
PENDERFYNWYD talu’r biliau uchod.

CEISIADAU CYNLLUNIO
PENDERFYNWYD gwneud y sylwadau canlynol i’r ceisiadau cynllunio a ddaeth i law 

247.
C10D/0454/44/LL – Estyniad deulawr i ochr tŷ annedd : 44 South Snowdon Whart, Porthmadog.

Dim gwrthwynebiad i’r cais yma. 

248.
C10D/0441/44/LL – Blaen Siop Newydd : 26 Lombard Street, Porthmadog.

Dim gwrthwynebiad i’r cais yma. 

Dymunodd y Cadeirydd ddymuniadau gorau i bawb dros Ŵyl y Nadolig.

